
: হাসপাতালের সামনে পশুহাট না বসানোর আহ্বান স্বাস্থ্যমন্ত্রীর
৫।
দুর্নীতি করলে কেউ ছাড় পাবেন না : তথ্যমন্ত্রী
৬।
পারমাণবিক বিদ্যুৎকেন্দ্র বিল পাস
৭।
সব মোবাইল সিম পুনরায় নিবন্ধন করতে হবে 
৮।
জোরদার আন্দোলনে বিশ্ববিদ্যালয় শিক্ষকরা 

: সারাদেশে কর্মবিরতি, ক্লাস-পরীক্ষা হয়নি, ভর্তি পরীক্ষা বর্জনের হুমকি 
৯।
বেসরকারি বিশ্ববিদ্যালয়ে করারোপ কেন অবৈধ নয় : হাইকোর্টের রুল
১০।
বিচার বিভাগীয় কর্মকর্তা আইনজীবীদের পরিচয়পত্র প্রদর্শনে হাইকোর্টের সার্কুলার
১১।
অ্যাপোলো হাসপাতাল থেকে অনুমোদনহীন ওষুধ জব্দ : ১৬ লাখ টাকা জরিমানা 
১২।
বন্যা পরিস্থিতি অপরিবর্তিত : দুর্ভোগ বেড়েছে বানভাসীদের 

১।
শিশুদের ওপর বই আর পড়ার বোঝা চাপানো যাবে না : প্রধানমন্ত্রী

প্রধানমন্ত্রী শেখ হাসিনা বলেছেন, বিএনপি-জামায়াত জোট সরকারের আমলে শিক্ষা খাতে বরাদ্দ দেওয়া টাকা লুটপাটের কারণেই দেশে সাক্ষরতার হার কমেছে। এছাড়া বিভিন্ন সময় হত্যার মধ্য দিয়ে অবৈধরা ক্ষমতায় আসার কারণে বাংলাদেশ অনেক পিছিয়ে গিয়েছিল। গতকাল ৮ সেপ্টেম্বর মঙ্গলবার আন্তর্জাতিক সাক্ষরতা দিবস উপলক্ষে ওসমানী স্মৃতি মিলনায়তনে আয়োজিত এক অনুষ্ঠানে প্রধান অতিথির বক্তৃতায় প্রধানমন্ত্রী আরো বলেন, প্রথম শ্রেণিতে ভর্তি পরীক্ষা না নিতে সব স্কুল কর্তৃপক্ষের প্রতি নির্দেশ দিয়ে বলেন, স্কুলে ভর্তি হওয়া শিশুদের একটি মৌলিক অধিকার। নির্দিষ্ট বয়স হয়ে গেলে শিশুরা স্কুলে ভর্তি হয়ে যাবে, ভর্তি নিতে হবে। এক্ষেত্রে তাদের ভর্তি পরীক্ষা নেওয়ার কোনো যৌক্তিকতা নেই। সূত্র-ইত্তেফাক (পৃ.১,ক.৪), যায়যায়দিন (পৃ.১,ক.৬), ডেইলি স্টার (পৃ.১,ক.৬), ইন্ডিপেনডেন্ট (শেষ পৃ.,ক.৭), ডেইলি সান (পৃ.১,ক.১), ফিনানশিয়াল এক্সপ্রেস (পৃ.৮,ক.৪), ডেইলি অবজারভার (পৃ.১,ক.১)। 
২।
বিশ্ববিদ্যালয়ের শিক্ষকদের কর্মবিরতির যৌক্তিকতা নেই : অর্থমন্ত্রী 

দেশের সবচেয়ে শিক্ষিত জনগোষ্ঠী জ্ঞানের অভাবে আন্দোলন করছে বলে মন্তব্য করেছেন অর্থমন্ত্রী আবুল মাল আবদুল মুহিত। পাবলিক বিশ্ববিদ্যালয়ের শিক্ষকদের উদ্দেশে তিনি বলেন, তাদের এই কর্মবিরতির কোনো যৌক্তিকতা নেই। তারা জানেনই না পে-স্কেলে তাদের জন্য কী আছে, কী নেই। স্বতন্ত্র পে-স্কেলের দাবি ও সিলেকশন গ্রেড বাতিলের প্রতিবাদে পাবলিক বিশ্ববিদ্যালয়ের শিক্ষকদের কর্মবিরতির প্রতিক্রিয়ায় এখন ক্ষুব্ধ অর্থমন্ত্রী। গতকাল ৮ সেপ্টেম্বর মঙ্গলবার সচিবালয়ে নতুন পে-স্কেল ঘোষণার একদিন পর সাংবাদিকদের সঙ্গে কথা বলেন অর্থমন্ত্রী সূত্র-জনকণ্ঠ (পৃ.১,ক.৫), ডেইলি সান (পৃ.১,ক.৮), ডেইলি স্টার (শেষ পৃ.,ক.৩), ডেইলি অবজারভার (পৃ.১৬,ক.২),।
৩।
জাপানে রপ্তানি আগামী ৩ বছরে ২ বিলিয়ন ডলার ছাড়াবে : বাণিজ্যমন্ত্রী 

বাণিজ্যমন্ত্রী তোফায়েল আহমেদ বলেছেন, জাপানে গত পাঁচ বছরে রপ্তানি দ্বিগুণ হয়েছে। প্রতিবছর এ রপ্তানি বেড়েই চলছে। আগামী তিন বছরে জাপানে বাংলাদেশের রপ্তানি দুই বিলিয়ন ডলার ছাড়িয়ে যাবে। বর্তমানে বাংলাদেশে জাপানের ২৩০টি প্রতিষ্ঠান কাজ করছে। চট্টগ্রাম অঞ্চলে স্পেশাল ইকনোমিক জোনে জাপানকে জমি বরাদ্দ দেওয়া হবে। মন্ত্রী বলেন, জাপান বাংলাদেশে বিনিয়োগ করতে খুবই আগ্রহী। গতকাল ৮ সেপ্টেম্বর মঙ্গলবার বাংলাদেশ সচিবালয়ে তাঁর কার্যালয়ে বাংলাদেশে নিযুক্ত জাপানের রাষ্ট্রদূত মাসাতো ওয়াতানাবে-এর সাথে মতবিনিময় করে বাণিজ্যমন্ত্রী সাংবাদিকদের একথা বলেন। সূত্র-ইনকিলাব (শেষ পৃ.,ক.৫), যায়যায়দিন (পৃ.৫,ক.৭), ইন্ডিপেনডেন্ট (পৃ.৯,ক.৬), ডেইলি সান (পৃ.১,ক.৫)।
৪।
এমপিদের তদবিরেও গ্রাম থেকে চিকিৎসক বদলি করা হবে না 

: হাসপাতালের সামনে পশুহাট না বসানোর আহ্বান স্বাস্থ্যমন্ত্রীর

স্বাস্থ্যমন্ত্রী মোহাম্মদ নাসিম বলেছেন, সংসদ সদস্যরা তদবির করলেও সেবা ব্যাহত করে গ্রাম থেকে চিকিৎসক বদলি করা হবে না। হাসপাতালে চিকিৎসক থাকে কি না, যন্ত্রপাতি চালু আছে কি না তা নিয়মিত তদারকি করার জন্য স্থানীয় সংসদ সদস্যদের প্রতি আহ্বান জানান। গতকাল ৮ সেপ্টেম্বর মঙ্গলবার সচিবালয়ে রাজধানী ঢাকার সংসদ সদস্য ও হাসপাতাল পরিচালকদের সাথে মতবিনিময়কালে মন্ত্রী এসব কথা বলেন। স্বাস্থ্যমন্ত্রী পবিত্র ঈদুল আজহা উপলক্ষে কোনো হাসপাতালের সামনে কোরবানির পশুর হাট না বসানোর আহ্বান জানান। তিনি বলেন, কোরবানির হাটের কারণে হাসপাতালে যাওয়া-আসার রাস্তা বন্ধ করা কোনোভাবেই কাম্য নয়। রোগীদের যাতায়াত নির্বিঘœ রাখতে হাসপাতাল অভিমুখী রাস্তায় যেন কোনো হাট না বসে সংসদ সদস্যদের সেদিকে লক্ষ্য রাখতে হবে। স্বাস্থ্যমন্ত্রী সংসদ সদস্যদের উদ্দেশে বলেন, প্রত্যেকেই যার যার এলাকার হাসপাতালের কার্যক্রম মনিটরিং করবেন। হাসপাতাল প্রাঙ্গণ অবৈধ স্থাপনা মুক্ত রাখবেন। সূত্র-ইনকিলাব (শেষ পৃ.,ক.২), ইত্তেফাক (শেষ পৃ.,ক.১), যুগান্তর (পৃ.২,ক.৩), ইন্ডিপেনডেন্ট (পৃ.১৯,ক.২), নিউজ টুডে (পৃ.২,ক.২)।
৫।
দুর্নীতি করলে কেউ ছাড় পাবেন না : তথ্যমন্ত্রী

তথ্যমন্ত্রী হাসানুল হক ইনু বলেছেন, প্রধানমন্ত্রী শেখ হাসিনার সরকারের আমলে দুর্নীতির টাকা ভোগ করা কঠিন। দুর্নীতি করলে কেউ ছাড় পাবেন না। মন্ত্রী বলেন, অনেক রাজনৈতিক নেতাকর্মী, প্রশাসনিক কর্মকর্তা ও ব্যবসায়ীরা সিন্ডিকেটের মাধ্যমে সরকারি কেনাকাটায় দুর্নীতি করেন। গতকাল ৮ সেপ্টেম্বর মঙ্গলবার প্রেস ইনস্টিটিউট অব বাংলাদেশ (পিআইবি) আয়োজিত সরকারি ক্রয় ব্যবস্থাপনা বিষয়ে সাংবাদিক প্রশিক্ষণ কর্মশালার সমাপনী অনুষ্ঠানে প্রধান অতিথির বক্তব্যে মন্ত্রী এসব কথা বলেন। সূত্র-সমকাল (পৃ.১৯,ক.৬), ইন্ডিপেনডেন্ট (পৃ.৮,ক.৫), ডেইলি অবজারভার (পৃ.৩,ক.৪)।
৬।
পারমাণবিক বিদ্যুৎকেন্দ্র বিল পাস

পাবনার রূপপুরে দেশের প্রথম পারমাণবিক বিদ্যুৎকেন্দ্র পরিচালনায় কোম্পানি গঠন করতে পারমাণবিক বিদ্যুৎকেন্দ্র বিল ২০১৫ গতকাল ৮ সেপ্টেম্বর মঙ্গলবার সংসদে পাস হয়েছে। বিজ্ঞান ও প্রযুক্তিমন্ত্রী ইয়াফেস ওসমান বিলটি উত্থাপন করলে তা কণ্ঠভোটে পাস হয়। এর আগে এ সংক্রান্ত আইনটি অধ্যাদেশ আকারে জারি হয়েছিল। সূত্র-সমকাল (শেষ পৃ.,ক.২), জনকণ্ঠ (পৃ.১,ক.৮), ফিনানশিয়াল এক্সপ্রেস (পৃ.১,ক.১), নিউ এজ (শেষ পৃ.,ক.৬)।
৭।
সব মোবাইল সিম পুনরায় নিবন্ধন করতে হবে 

দেশের সকল মোবাইল ফোন গ্রাহককে তাদের সিমকার্ডের নিবন্ধন আগামী তিন মাসের মধ্যে নিশ্চিত করতে হবে। আর এই কাজ শুরু করতে হবে আগামী সাত দিনের মধ্যে। গত ৭ সেপ্টেম্বর সোমবার টেলিযোগাযোগ মন্ত্রণালয় থেকে এমন নির্দেশনা দিয়ে বাংলাদেশ টেলিযোগাযোগ নিয়ন্ত্রণ কমিশনে (বিটিআরসি) চিঠি পাঠানো হয়েছে। এবার মালিকানা নিশ্চিতকরণের জন্য প্রত্যেককে নতুন করে সিমের নিবন্ধন বা পুনঃনিবন্ধন করতে হবে। সূত্র-ইত্তেফাক (শেষ পৃ.,ক.২), জনকণ্ঠ (পৃ.১,ক.৮), ইন্ডিপেনডেন্ট (পৃ.৯,ক.১), ডেইলি সান বিজনেস (পৃ.১,ক.৭)।
৮।
জোরদার আন্দোলনে বিশ্ববিদ্যালয় শিক্ষকরা 

: সারাদেশে কর্মবিরতি, ক্লাস-পরীক্ষা হয়নি, ভর্তি পরীক্ষা বর্জনের হুমকি 

প্রস্তাবিত অষ্টম জাতীয় বেতন কাঠামোতে শিক্ষকদের অবমূল্যায়নের প্রতিবাদ ও স্বতন্ত্র বেতন স্কেলের দাবিতে চলমান আন্দোলনে গতকাল ৮ সেপ্টেম্বর মঙ্গলবার দেশের ৩৭টি পাবলিক বিশ্ববিদ্যালয়ে কার্যত অচলাবস্থার সৃষ্টি হয়। দিনভর কর্মবিরতি পালন করেন শিক্ষকরা। বিভিন্ন ক্যাম্পাসে প্রতিবাদ মিছিলও করেছেন তারা। ফলে কোনো বিশ্ববিদ্যালয়েই ক্লাস হয়নি। সব ধরনের পরীক্ষাও স্থগিত হয়ে যায়। শিক্ষার্থীরা ক্যাম্পাসে গিয়েও ক্লাস-পরীক্ষা না হওয়ায় ফিরে গেছেন। দাবি মানা না হলে আসন্ন ¯œাতক (সম্মান) ভর্তি পরীক্ষা বর্জনেরও হুমকি দিয়েছেন বিশ্ববিদ্যালয় শিক্ষকরা। সূত্র-ইত্তেফাক (পৃ.১,ক.৬), ইন্ডিপেনডেন্ট (পৃ.১৮,ক.২), ফিনানশিয়াল এক্সপ্রেস (পৃ.৩,ক.১), ডেইলি সান (পৃ.৩,ক.২)। ভোরের কাগজ, নিউ নেশন এ বিষয়ে লিড নিউজ ছেপেছে।
৯।
বেসরকারি বিশ্ববিদ্যালয়ে করারোপ কেন অবৈধ নয় : হাইকোর্টের রুল

বেসরকারি বিশ্ববিদ্যালয়, বেসরকারি মেডিকেল কলেজ এবং বেসরকারি ইঞ্জিনিয়ারিং কলেজের শিক্ষার্থীদের টিউশন ফির ওপর ৭ দশমিক ৫ শতাংশ ভ্যাট আরোপ করা কেন অবৈধ ঘোষণা করা হবে না তা জানতে চেয়ে রুল জারি করেছেন হাইকোর্ট। এক রিট আবেদনের প্রাথমিক শুনানি শেষে বিচারপতি শেখ হাসান আরিফ ও বিচারপতি জে এন দেব চৌধুরীর বেঞ্চ গতকাল ৮ সেপ্টেম্বর মঙ্গলবার এ রুল জারি করেন। সূত্র-ভোরের কাগজ (পৃ.১,ক.২), যায়যায়দিন (পৃ.৩,ক.৫), ইন্ডিপেনডেন্ট (পৃ.২,ক.৬), ডেইলি সান (পৃ.২,ক.৭)।
১০।
বিচার বিভাগীয় কর্মকর্তা আইনজীবীদের পরিচয়পত্র প্রদর্শনে হাইকোর্টের সার্কুলার

নি¤œ আদালতের বিচার বিভাগীয় কর্মকর্তা-কর্মচারী, আইনজীবী ও আইনজীবী সহকারীদের পরিচয়পত্র প্রদর্শন করতে তিনটি স্মারক ও সার্কুলার জারি করেছেন হাইকোর্ট। এছাড়া নি¤œ আদালতের ৪র্থ শ্রেণীর কর্মচারীদের অফিসিয়াল ইউনিফর্ম (দাপ্তরিক পোশাক) পরিধান করতেও নির্দেশ দিয়েছেন আদালত। গত ৭ সেপ্টেম্বর সোমবার এই তিনটি স্মারক ও সার্কুলার জারি করেন সুপ্রিম কোর্টের হাইকোর্ট বিভাগের রেজিস্ট্রার আবু সৈয়দ দিলজার হোসেন। তিনি গতকাল ৮ সেপ্টেম্বর মঙ্গলবার সাংবাদিকদের এই বিষয়ে নিশ্চিত করেছেন। সূত্র-ইনকিলাব (পৃ.১,ক.৭), যায়যায়দিন (পৃ.১,ক.২)।
১১।
অ্যাপোলো হাসপাতাল থেকে অনুমোদনহীন ওষুধ জব্দ : ১৬ লাখ টাকা জরিমানা 

রাজধানীর বসুন্ধরা আবাসিক এলাকার অ্যাপোলো হাসপাতালের ফার্মেসি থেকে ৫১ রকমের অনুমোদনহীন ও নি¤œমানের ওষুধ জব্দ করেছেন র‌্যাবের ভ্রাম্যমাণ আদালত। গতকাল ৮ সেপ্টেম্বর মঙ্গলবার এ অভিযান চালানো হয়। এ সময় ফার্মেসি সংশ্লিষ্ট চারজনকে ১৬ লাখ টাকা জরিমানা করা হয়। সূত্র-সমকাল (পৃ.৩,ক.২), যায়যায়দিন (পৃ.১,ক.১), ইন্ডিপেনডেন্ট (পৃ.১,ক.৮), ডেইলি সান (পৃ.২,ক.৬)।
১২।
বন্যা পরিস্থিতি অপরিবর্তিত : দুর্ভোগ বেড়েছে বানভাসীদের 

কুড়িগ্রামে ব্রহ্মপুত্র ও ধরলা নদীর পানি সামান্য হ্রাস পেলেও এখনো বিপদসীমার ওপর দিয়ে প্রবাহিত হওয়ায় জেলার সার্বিক বন্যা পরিস্থিতি অপরিবর্তিত রয়েছে। অপরদিকে বগুড়া জেলার সারিয়াকান্দির কাছে যমুনা নদীর পানি কমতে শুরু করলেও উজান থেকে নেমে আসা পাহাড়ি ঢলে বাঙালি নদীর পানি বৃদ্ধি অব্যাহত থাকায় সার্বিক বন্যা পরিস্থিতির অবনতি হয়েছে। এসব এলাকায় দুর্ভোগ বেড়েছে বানভাসীদের। দেখা দিয়েছে খাদ্য ও বিশুদ্ধ খাবার পানির সঙ্কট। সূত্র-ভোরের কাগজ (শেষ পৃ., ক.২), ইত্তেফাক (শেষ পৃ.,ক.৩), ইন্ডিপেনডেন্ট (পৃ.১,ক.২)। সংবাদ, নিউ এজ এ বিষয়ে লিড নিউজ ছেপেছে।
সম্পাদকীয়
ক.
প্রথম আলো, সংবাদ, সমকাল, যুগান্তর, ইনকিলাব, যায়যায়দিন, ডেইলি স্টার, নিউ নেশন, নিউ এজ, ইন্ডিপেনডেন্ট : সরকারি চাকরিজীবীদের বেতন বাড়ানোর সিদ্ধান্তকে স্বাগত জানিয়ে মূল্যস্ফীতির লাগাম শক্ত হাতে টেনে ধরার সুপারিশ; 

খ.
ইত্তেফাক : দারিদ্র্যের কারণে জয়পুরহাটের কালাই উপজেলায় ৪০ জন কিডনি বিক্রয়ের মতো চরম ঝুঁকিপূর্ণ কাজ করায় উদ্বেগ প্রকাশ করে নিজেদের অঙ্গ-প্রত্যঙ্গ বিক্রয়ের মতো কাজ রোধ করতে আইনের কঠোর প্রয়োগের পাশাপাশি কর্মসংস্থান ও দারিদ্র্যবিমোচনের যথোপযুক্ত ব্যবস্থা গ্রহণের ওপর গুরুত্বারোপ; 

গ.
জনকণ্ঠ : রাজধানীতে বসবাসকারী দেড় কোটি মানুষের জীবনযাত্রাকে অচল, বিপন্ন করে যত্রতত্র পশুর হাট বসানো বন্ধে কর্তৃপক্ষকে কার্যকর পদক্ষেপ নেওয়ার সুপারিশ; 

ঘ.
সংবাদ : শাহজালাল বিজ্ঞান ও প্রযুক্তি বিশ্ববিদ্যালয়ের অচলাবস্থা নিরসনে শিক্ষা মন্ত্রণালয় উদ্যোগী হবে এই প্রত্যাশা ব্যক্ত;  

ঙ.
যুগান্তর : ইন্টারনেটের একটি সফটওয়্যার দিয়ে পুলিশের আইজির ব্যবহৃত মোবাইল ফোন নম্বর ক্লোন করে ফোন করে থানা থেকে ৩ কোটি টাকা আত্মসাতের এক আসামীকে ছাড়িয়ে নেওয়ার খবরে উদ্বেগ প্রকাশ করে প্রযুক্তির এ ধরনের অপব্যবহার রোধে বিটিআরসিকে আরও সক্রিয় হওয়ার আহ্বান; 

চ.
নিউ নেশন : যুদ্ধবিধ্বস্ত লিবিয়ায় ৪০ হাজারের বেশি বাংলাদেশি অভিবাসীদের নিরাপত্তায় বাংলাদেশ সরকারকে নজর দেওয়ার সুপারিশ;

ছ.
ডেইলি সান : রাজউক রাজধানীতে ৪৫ হাজার অনুমোদনহীন বিল্ডিং শনাক্ত করায় উদ্বেগ প্রকাশ করে ভয়াবহ দুর্ঘটনা রোধে এ ব্যাপারে সংশ্লিষ্ট কর্তৃপক্ষকে কঠোর ব্যবস্থা নেওয়ার পরামর্শ; 

জ.
ইন্ডিপেনডেন্ট : কৃষি জমিতে ব্যবহৃত রাসায়নিক কীটনাশক ধুয়ে গিয়ে নদীতে পড়ায় মিঠা পানির মাছ বিলুপ্ত হয়ে হুমকির মুখে পড়েছে মৎস্যসম্পদ উল্লেখ করে এ ব্যাপারে সবাইকে সচেতন হওয়ার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

যায়যায়দিন পত্রিকায় প্রকাশিত কলামে মানুষের মৌলিক চাহিদা পূরণে সরকারের দৃষ্টি থাকলে জনগণের দুঃখ দূর হবে বলে উল্লেখ করা হয়েছে। 
নিবন্ধ ও ফিচার

ভোরের কাগজ পত্রিকায় প্রকাশিত ‘বিশ্ববিদ্যালয়ের শিক্ষকদের বেতন এবং অর্থ রাজনৈতিক প্রেক্ষাপট’ শিরোনামের নিবন্ধে শাহ মো. জিয়াউদ্দিন শিক্ষকরা যদি তাদের লেজুড়বৃত্তির রাজনীতি বন্ধ করেন তাহলে শিক্ষাঙ্গণের নৈরাজ্য অনেকাংশে কমে যাবে বলে অভিমত প্রকাশ করেছেন। 

